
klein, harde, niervormige saadjie huisves wat uitgeskiet word w�nneer die peul oopbars. Die plant 

i het 'n goed-genoduleerde wortelsisteem en fikseer self effektief stikstof. 2 

1.3 Habitat 

Rooibos is 'n inheemse Suid-Afrikaanse plant met 'n baie beperkte verspreiding. Die plant groei 

natuurlik in die Wes-Kaap Provinsie en kom hoofsaaklik in die Seder- en Olifantsrivierbergreekse te 

Clanwilliam en Citrusdal voor. 

Die plant benodig 'n Mediterreense klimaat en groei tussen 450 en 900 m bo seespieel. Volwasse 

plante is aangepas by koue winters en warm somers maar jong plante is sensitief vir ryp en sneeu. 

Diep, geed gedreineerde, sanderige, suur grond (pH 4.5 - 5.5) wat ryk is aan fosfaat en kalium is 

noodsaaklik. 2,3

1.4 Die verwerkingsproses 

1.4.1 Oksidasie 

Rooibos moet, socs swarttee, verwerk word om die kenmerkende geur, smaak en kleur te 

ontwikkel.4 Die tee word gedurende die somermaande (hoofsaaklik Januarie tot Maart) geoes. Vir 

hoe kwaliteit tee meet die aktiewe groeipunte met oestyd verkieslik nie !anger as 30 tot 50 mm wees 

nie en mag daar nie blomme en peule aan die plant wees nie. 

Die plant word op 'n hoogte van ongeveer 45 cm bo die grond afgesny sodat beide blare en takke 

geoes word. Nadat die plantmateriaal in 3 - 4 mm lengtes gekerf is, word dit met rollers gekneus. 

Water word net voor en na kneusing by die plantmateriaal gevoeg sodat fenole uit die blare ook die 

stokkies kan kleur. Die fenoliese inhoud van die stokkies is slegs 10 % van die van die blare en 

ekstrakte hiervan sal dus 'n swak kleur en kwaliteit he. 

HOOFSTUK2 

DIE PRODUK, ROOIBOSTEE 

2.1 Algemene gebruike 

Rooibostee het 'n kenmerkende rooibruin kleur en 'n delikate geurige smaak. Die tee kan warm of 

koud, met of sonder melk, met of sonder suiker, kunsmatige versoeters, heuning of suurlemoensap 

gedrink word. Rooibos bied 'n alternatiewe basis vir ponse en skemerdrankies en kan ook met 

vrugtesap gemeng word. As alternatief kan die tee met kaneel of ander speserye gegeur word. 

Hierbenewens kan water in enige bereiding van sop, bredies en marinades met rooibostee vervang 

word om sodoende 'n betekenisvolle bydrae tot die kleur, geur en heilsaamheid van die gereg te 

maak en kan rooibostee met sukses as natuurlike sagmaakmiddel vir vleis gebruik word. 

In Japan word die produk verwerk tot kitstee en ystee waarvan lg. in kartonhouers en 200 ml .'

blikkies verkoop word. Hierbenewens word kougom, jellie en selfs stokkielekkers met die 

rooibosembleem daarop, bemark.11 

2.2 Fisiologiese aktiwiteit 

2.2.1 Algemeen 

Rooibostee is kaffe"ienvry met 'n lae tannien-inhoud. 12 Lg. eienskap verseker dat ysterabsorpsie nie 

belemmer word nie 13 en dat geen of min inmenging met die verteerbaarheid van protei"ene 

plaasvind2 - rooibo_s veroorsaak dus geen hardlywigheid of sooibrand nie. Hierbenewens bevat 

rooibostee tot 15.7 mg/100 g van die anti-oksidant askorbiensuur. Verskeie minerale, waaronder 

yster, kalium, kalsium, koper, sink, magnesium, mangaan en natrium is teenwoordig. Hierbenewens 

bevat rooibostee genoeg fluoried (gemiddeld 1.14 mg/dm3) om antikariogeniese waarde te he.2 

Alhoewel rooibos in die eerste plek 'n dorslesser is, word dit nie net as skadeloos nie, maar as 

heilsaam vir die liggaam beskou. 2 Rooibos word klinies dikwels vir senuspanning, allergiee, maag­
, en verteringsprobleme, aptytloosheid en slaaploosheid voorgeskryf 14 Wat allergiee betref, besit

rooibostee die flavonol kwersitien (37a) en die flavoon Iuteolien (38a) (par. 4.2) met welbekende 

antispasmodiese aktiwiteit en word dit met vrug gebruik vir babas wat allergies vir melk is. 2 

2.2.2 Die efTek van rooibostee op sommige dermatologiese siektes 

Talle inflammatoriese velsiektes word met aktiewe suurstofspesies, geproduseer deur 

polimorfonukleere leukosiete en ultravioletlig, geassosieer.15 Oor die jare is verskeie anti-
1 oksiderende middels (kaliumjodied, tetrasikliene, .,8-karoteen, vitamien E, ens.) gebruik om hierdie 

siektes te behandel. Weens rooibos se vermoe om superoksiedradikale te blus sender om die 

respiratoriese aktiwiteit van die menslike polimorfonukleere leukosiete te affekteer14, is die kliniese 

effekte daarvan op terugkerende of ongeneeslike siektes verwant aan aktiewe suurstofspesies 

ondersoek. 

A. Virusinfeksies

Alhoewel herpes simplex gewoonlik binne 'n week uitgewoed is, is dit terugkerend by sekere 

individue. Acycrovil is die beste beskikbare geneesmiddel en bring genesing binne 2 - 3 dae. Dit kan 

egter nie terugkering inhibeer nie. Rooibostee tree wel by sekere individue as onderdrukker op deur 

die periode tussen aanvalle te verleng. 

Verrnca plana juvenilis word algemeen hipotermies met vloeibare stikstof behandel. In die geval 

van vratte op die gesig is hipotermie egter nie 'n goeie keuse nie aangesien dit merke laat. Alhoewel 

vratte gewoonlik op eenvoudige behandeling reageer en soms spontaan verdwyn, is sommiges 

terugkerend. Rooibosteebehandeling het daartoe gelei dat die vratte in die geval van drie pasiente 

binne een week feitlik verdwyn het en dat die hoeveelheid vratte in twee gevalle verrninqer het. Dit 

was egter in drie gevalle oneffektief 








































































































































































































































































































































































































































































































































































































































































































